
  

ՀԱՅԱՍՏԱՆԻ  ՀԱՆՐԱՊԵՏՈՒԹՅՈՒՆ 
ԵՐԵՎԱՆԻ ՔԱՂԱՔԱՅԻՆ ՀԱՄԱՅՆՔ 

ԵՐԵՎԱՆ  ՔԱՂԱՔԻ  ԱՎԱԳԱՆԻ 
13 հոկտեմբերի 2026 թվական 

 
 ԱՐՁԱՆԱԳՐՈՒԹՅՈՒՆ N 2 

ԵՐԵՎԱՆԻ  ԱՎԱԳԱՆՈՒ  7-ՐԴ  ՆՍՏԱՇՐՋԱՆԻ 2-ՐԴ ՆԻՍՏԻ 
 

Նիստին մասնակցում էր Երևանի ավագանու 60 անդամ: 
Նիստը վարում էր Երևանի քաղաքապետի առաջին տեղակալ Արմեն 

Փամբուխչյանը: 
Երևանի ավագանու նիստին հրավիրված էին Երևանի քաղաքապետի 

տեղակալներ՝ Սուրեն Գրիգորյանը, Սարգիս Մադաթյանը, քաղաքապետարանի 
աշխատակազմի ղեկավարի ժամանակավոր պաշտոնակատար Վիլեն Արևշատյանը, 
քաղաքապետի խորհրդականներ՝ Կամո Արեյանը, Արման Լազրյանը, Սերգեյ 
Հովակիմյանը, Երևանի քաղաքապետի մամուլի քարտուղար Ջուլիետա Ազարյանը, 
քաղաքապետարանի աշխատակազմի իրավաբանական վարչության պետի 
ժամանակավոր պաշտոնակատար Արմինե Ստեփանյանը, կազմակերպական 
վարչության պետ Արմինե Վարդանյանը, անշարժ գույքի կառավարման վարչության 
պետ Վահան Խաչատրյանը, բնապահպանության վարչության պետի ժամանակավոր 
պաշտոնակատար Սիրարփի Հայկազյանը, լրատվության վարչության պետի 
ժամանակավոր պաշտոնակատար Օֆելյա Սիմոնյանը, ֆինանսական վարչության պետ 
Քրիստինե Ավետիսյանը, մշակույթի և տուրիզմի վարչության պետ Գոշ Սարգսյանը, 
առևտրի, ծառայությունների և գովազդի վարչության պետ Արմեն Առաքելյանը, 
եկամուտների հաշվառման և գանձման վարչության պետ Դավիթ Հակոբյանը, 
քաղաքաշինական հատուկ ծրագրերի վարչության պետ Ալիկ Վարդազարյանը: 
 Ղեկավարվելով «Երևան քաղաքում տեղական ինքնակառավարման մասին» 
օրենքի 18-րդ հոդվածի 1-ին մասով՝ Երևանի քաղաքապետի առաջին տեղակալ Արմեն 
Փամբուխչյանն առաջարկեց Երևանի ավագանու 7-րդ նստաշրջանի հերթական նիստը 
գումարել 2026 թվականի նոյեմբերի 17-ին, ժամը 10.00-ին: 
 
 
 
 
 



ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ – կողմ` 53, դեմ` 0, ձեռնպահ` 1 
                                            Առաջարկն ընդունվեց ձայների մեծամասնությամբ: 

       
 
Երևանի քաղաքապետի առաջին տեղակալ Արմեն Փամբուխչյանը հայտնեց, որ 

Երևանի ավագանու 2026 թվականի հոկտեմբերի 13-ի նիստի օրակարգում ընդգրկված 
է 21 հարց, որից՝ 1-19-րդ հարցերը չզեկուցվող են. 

1. Հողամասերի փոխանակությանը համաձայնություն տալու մասին: (Չզեկուցվող) 
2. Արարատյան փողոց հ.95 հասցեում գտնվող հողամասի նպատակային 

նշանակությունը փոխելու մասին: (Չզեկուցվող) 
3. Անհատույց օգտագործման իրավունքով գույք տրամադրելու մասին:(Չզեկուցվող) 
4. Երևան քաղաքի ավագանու 2023 թվականի փետրվարի 14-ի N 718-Ն որոշման 

մեջ փոփոխություններ կատարելու մասին: (Չզեկուցվող) 
5. Երևան քաղաքի ավագանու 2025 թվականի դեկտեմբերի 23-ի N 458-Ն որոշման 

մեջ փոփոխություններ կատարելու մասին: (Չզեկուցվող) 
6. Երևան քաղաքի Էրեբունի վարչական շրջանի Արին-Բերդի փողոց 5-րդ նրբանցք 

հ.4/3 հասցեում պահեստային շինության կառուցման նախատեսվող գործունեության 
իրականացմանը նախնական համաձայնություն տրամադրելու մասին: (Չզեկուցվող) 

7. Երևան քաղաքի Նորք-Մարաշ վարչական շրջանի Ա. Արմենակյան փողոցի 1-ին 
անցուղի հ.32/4 հողամաս հասցեում բազմաբնակարան բնակելի շենքի կառուցման 
նախատեսվող գործունեության իրականացմանը նախնական համաձայնություն 
տրամադրելու մասին: (Չզեկուցվող) 

8. Երևան քաղաքի ավագանու կողմից անշարժ գույքի հարկի և փոխադրամիջոցի 
գույքահարկի արտոնություններ սահմանելու և համայնքի բյուջեից վճարում կատարելու 
մասին: (Չզեկուցվող) 

9. Աուդիտորական ծառայություն ներգրավելու մասին: (Չզեկուցվող) 
10. Երևան քաղաքի ավագանու 2025 թվականի դեկտեմբերի 23-ի N 483-Ն որոշման 

մեջ փոփոխություններ կատարելու մասին: (Չզեկուցվող) 
11. Երևան քաղաքի ավագանու 2012 թվականի մարտի 16-ի N 405-Ն որոշման մեջ 

փոփոխություններ և լրացում կատարելու մասին: (Չզեկուցվող) 
12. Երևան քաղաքում Մետաքսեի անվամբ փողոց անվանակոչելու մասին: 

(Չզեկուցվող) 
13. Թանգարանային առարկաները ժամանակավոր պահպանության հանձնելու 

մասին: (Չզեկուցվող) 
14. Երևան քաղաքի Ֆրունզեի փողոցն անվանափոխելու մասին: (Չզեկուցվող) 
15. Գույքը սեփականության իրավունքով անհատույց հանձնելու մասին: (Չզեկուցվող) 
16. Երևան քաղաքի Մալաթիա-Սեբաստիա վարչական շրջանի Քըրք Քըրքորյան 

փողոցի հ.29/5 շինություն հասցեում թվով երկու բազմաբնակարան բնակելի շենքերի 
կառուցման նախատեսվող գործունեության իրականացմանը նախնական 
համաձայնություն տրամադրելու մասին: (Չզեկուցվող) 



17. Երևան քաղաքի ավագանու 2025 թվականի դեկտեմբերի 23-ի  N481-Ն որոշման 
մեջ փոփոխություն կատարելու մասին: (Չզեկուցվող) 

18. Երևանի քաղաքապետարանի և Երևանի վարչական շրջանների ղեկավարների 
աշխատակազմերի քաղաքական, վարչական, հայեցողական պաշտոններ զբաղեցնող 
անձանց, համայնքային ծառայողների, տեխնիկական սպասարկում իրականացնող և 
պայմանագրային հիմունքներով քաղաքացիական աշխատանք կատարող անձանց 
պաշտոնային ամսական դրույքաչափերը հաստատելու մասին: (Չզեկուցվող) 

19. Երևան քաղաքի ավագանու 2018 թվականի նոյեմբերի 27-ի N 28-Ա որոշման մեջ 
փոփոխություններ և լրացում կատարելու մասին: (Չզեկուցվող) 

20. Երևան քաղաքի ավագանու 2025 թվականի դեկտեմբերի 23-ի N 482-Ն որոշման 
մեջ փոփոխություններ կատարելու մասին: (Զեկուցվող) 

21. «Հրազդանի կիրճ» պահպանվող լանդշաֆտ կատեգորիայի տեղական 
նշանակության բնության հատուկ պահպանվող տարածք ստեղծելու մասին: (Զեկուցվող) 

Երևանի ավագանու «Ազգային առաջընթաց» խմբակցության ղեկավար Արամ 
Թորոսյանի և «Մայր Հայաստան» խմբակցության ղեկավար Մանուկ Սուքիասյանի 
կողմից առաջարկվեց չզեկուցվող 18-րդ՝ «Երևանի քաղաքապետարանի և Երևանի 
վարչական շրջանների ղեկավարների աշխատակազմերի քաղաքական, վարչական, 
հայեցողական պաշտոններ զբաղեցնող անձանց, համայնքային ծառայողների, 
տեխնիկական սպասարկում իրականացնող և պայմանագրային հիմունքներով 
քաղաքացիական աշխատանք կատարող անձանց պաշտոնային ամսական 
դրույքաչափերը հաստատելու մասին» հարցը քննարկել զեկուցվող հարցերի 
ընթացակարգին համապատասխան: 

Քվեարկություն. 
Կողմ՝ 25, դեմ՝ 31, ձեռնպահ՝ 3 

Առաջարկը չընդունվեց: 
 
Երևանի ավագանու «Ազգային առաջընթաց» խմբակցության ղեկավար Արամ 

Թորոսյանի կողմից առաջարկվեց չզեկուցվող 3-րդ՝ «Անհատույց օգտագործման 
իրավունքով գույք տրամադրելու մասին» հարցը քննարկել զեկուցվող հարցերի 
ընթացակարգին համապատասխան: 

Քվեարկություն. 
Կողմ՝ 25, դեմ՝ 30, ձեռնպահ՝ 3 

Առաջարկը չընդունվեց: 
 
Քաղաքապետի առաջին տեղակալ Արմեն Փամբուխչյանը ներկայացրեց Երևանի 

ավագանու 2026թ. հոկտեմբերի 13-ի նիստի օրակարգը. 
1. Հողամասերի փոխանակությանը համաձայնություն տալու մասին: (Չզեկուցվող) 
2. Արարատյան փողոց հ.95 հասցեում գտնվող հողամասի նպատակային 

նշանակությունը փոխելու մասին: (Չզեկուցվող) 
3. Անհատույց օգտագործման իրավունքով գույք տրամադրելու մասին:(Չզեկուցվող) 



4. Երևան քաղաքի ավագանու 2023 թվականի փետրվարի 14-ի N 718-Ն որոշման 
մեջ փոփոխություններ կատարելու մասին: (Չզեկուցվող) 

5. Երևան քաղաքի ավագանու 2025 թվականի դեկտեմբերի 23-ի N 458-Ն որոշման 
մեջ փոփոխություններ կատարելու մասին: (Չզեկուցվող) 

6. Երևան քաղաքի Էրեբունի վարչական շրջանի Արին-Բերդի փողոց 5-րդ նրբանցք 
հ.4/3 հասցեում պահեստային շինության կառուցման նախատեսվող գործունեության 
իրականացմանը նախնական համաձայնություն տրամադրելու մասին: (Չզեկուցվող) 

7. Երևան քաղաքի Նորք-Մարաշ վարչական շրջանի Ա. Արմենակյան փողոցի 1-ին 
անցուղի հ.32/4 հողամաս հասցեում բազմաբնակարան բնակելի շենքի կառուցման 
նախատեսվող գործունեության իրականացմանը նախնական համաձայնություն 
տրամադրելու մասին: (Չզեկուցվող) 

8. Երևան քաղաքի ավագանու կողմից անշարժ գույքի հարկի և փոխադրամիջոցի 
գույքահարկի արտոնություններ սահմանելու և համայնքի բյուջեից վճարում կատարելու 
մասին: (Չզեկուցվող) 

9. Աուդիտորական ծառայություն ներգրավելու մասին: (Չզեկուցվող) 
10. Երևան քաղաքի ավագանու 2025 թվականի դեկտեմբերի 23-ի N 483-Ն որոշման 

մեջ փոփոխություններ կատարելու մասին: (Չզեկուցվող) 
11. Երևան քաղաքի ավագանու 2012 թվականի մարտի 16-ի N 405-Ն որոշման մեջ 

փոփոխություններ և լրացում կատարելու մասին: (Չզեկուցվող) 
12. Երևան քաղաքում Մետաքսեի անվամբ փողոց անվանակոչելու մասին: 

(Չզեկուցվող) 
13. Թանգարանային առարկաները ժամանակավոր պահպանության հանձնելու 

մասին: (Չզեկուցվող) 
14. Երևան քաղաքի Ֆրունզեի փողոցն անվանափոխելու մասին: (Չզեկուցվող) 
15. Գույքը սեփականության իրավունքով անհատույց հանձնելու մասին: (Չզեկուցվող) 
16. Երևան քաղաքի Մալաթիա-Սեբաստիա վարչական շրջանի Քըրք Քըրքորյան 

փողոցի հ.29/5 շինություն հասցեում թվով երկու բազմաբնակարան բնակելի շենքերի 
կառուցման նախատեսվող գործունեության իրականացմանը նախնական 
համաձայնություն տրամադրելու մասին: (Չզեկուցվող) 

17. Երևան քաղաքի ավագանու 2025 թվականի դեկտեմբերի 23-ի  N481-Ն որոշման 
մեջ փոփոխություն կատարելու մասին: (Չզեկուցվող) 

18. Երևանի քաղաքապետարանի և Երևանի վարչական շրջանների ղեկավարների 
աշխատակազմերի քաղաքական, վարչական, հայեցողական պաշտոններ զբաղեցնող 
անձանց, համայնքային ծառայողների, տեխնիկական սպասարկում իրականացնող և 
պայմանագրային հիմունքներով քաղաքացիական աշխատանք կատարող անձանց 
պաշտոնային ամսական դրույքաչափերը հաստատելու մասին: (Չզեկուցվող) 

19. Երևան քաղաքի ավագանու 2018 թվականի նոյեմբերի 27-ի N 28-Ա որոշման մեջ 
փոփոխություններ և լրացում կատարելու մասին: (Չզեկուցվող) 

20. Երևան քաղաքի ավագանու 2025 թվականի դեկտեմբերի 23-ի N 482-Ն որոշման 
մեջ փոփոխություններ կատարելու մասին: (Զեկուցվող) 



21. «Հրազդանի կիրճ» պահպանվող լանդշաֆտ կատեգորիայի տեղական 
նշանակության բնության հատուկ պահպանվող տարածք ստեղծելու մասին: (Զեկուցվող) 

 
Երևանի քաղաքապետի առաջին տեղակալ Արմեն Փամբուխչյանը հայտնեց, որ 

հիմք ընդունելով Երևան քաղաքի ավագանու 18.06.2009թ. N 1-Ն որոշմամբ 
հաստատված հավելվածի 71-րդ կետի 5-րդ ենթակետը՝ առաջնահերթ քվեարկության են 
դրվում օրակարգում ընդգրկված չզեկուցվող՝ 1-ից 19-րդ հարցերը: 

 
 1. Հողամասերի փոխանակությանը համաձայնություն տալու մասին: 
 ՈՐՈՇՎԵՑ - 1.Համաձայնություն տալ՝ Ստանիսլավ Հովակիմյանին 

սեփականության իրավունքով պատկանող Գայի պողոտա հ.19/72 հասցեում, 
տարածագնահատման 6-րդ գոտում գտնվող 2000.0քմ մակերեսով /անշարժ գույքի 
սեփականության /օգտագործման/ իրավունքի գրանցման հ.2477861 վկայական/ 
հողամասը Երևան համայնքի սեփականություն հանդիսացող Հ ․Աճառյան փողոցի 
հ.45/2 հասցեին հարող տարածքում, տարածագնահատման 7-րդ գոտում գտնվող 
3655.42քմ մակերեսով հողամասի հետ փոխանակելուն: 

 
2. Արարատյան փողոց հ.95 հասցեում գտնվող հողամասի նպատակային 

նշանակությունը փոխելու մասին: 

ՈՐՈՇՎԵՑ -  1. Արարատյան փողոց հ.95 հասցեի 3 ․ 45049հա մակերեսով 
հողամասի նպատակային նշանակությունը «բնակավայրերի» հողերի կատեգորիայից 
փոփոխել «արդյունաբերության, ընդերքօգտագործման և այլ արտադրական» հողերի 
կատեգորիայի: 
    2. Երևանի քաղաքապետին՝ սույն որոշման 1-ին կետով հողամասի նպատակային     
նշանակության կատարված փոփոխության մասին 10-օրյա ժամկետում, 
օրենսդրությամբ սահմանված կարգով, տեղեկացնել Կադաստրի կոմիտե և 
Քաղաքաշինության կոմիտե՝ կցելով սույն որոշման սահմանված կարգով հաստատված 
պատճենները։ 

 
3. Անհատույց օգտագործման իրավունքով գույք տրամադրելու մասին: 
ՈՐՈՇՎԵՑ – 1. Երևան համայնքի սեփականություն հանդիսացող քաղաք Երևան, 

Կենտրոն, Ա. Խանջյան փողոցի հ.22 շինություն հասցեում գտնվող 10779.45 քմ 
մակերեսով մարզաառողջարանային համալիրը և դրա զբաղեցրած ու սպասարկման 
համար անհրաժեշտ 1.262154հա մակերեսով հողամասն (անշարժ գույքի նկատմամբ 
իրավունքների պետական գրանցման N 15072026-01-0265 վկայական)  անհատույց 
օգտագործման իրավունքով, մինչև 2031 թվականի նոյեմբերի 1-ը ժամկետով 
տրամադրել «Երևան Վելնես» սահմանափակ պատասխանատվությամբ ընկերությանը 
(գրանցման համար՝ 999.110.1609306)՝  կանոնադրական գործառույթներին 
համապատասխան գործունեություն իրականացնելու համար։ 



2.Երևանի քաղաքապետին՝ օրենսդրությամբ սահմանված կարգով ապահովել 
սույն որոշման 1-ին կետում նշված գույքի նկատմամբ «Ձևավորում և սպասարկում» 
համայնքային ոչ առևտրային կազմակերպության հետ կնքված անհատույց 
օգտագործման պայմանագրի լուծման և նույն գույքի նկատմամբ «Երևան Վելնես» 
սահմանափակ պատասխանատվությամբ ընկերության հետ գույքի անհատույց 
օգտագործման պայմանագրի կնքման գործընթացը: 

 
 
4. Երևան քաղաքի ավագանու 2023 թվականի փետրվարի 14-ի N 718-Ն 

որոշման մեջ փոփոխություններ կատարելու մասին: 
ՈՐՈՇՎԵՑ - 1.Երևան քաղաքի ավագանու 2023 թվականի փետրվարի 14-ի «Երևան 

համայնքի վարչական տարածքում հանրային սննդի ծառայություն մատուցող անձանց՝ 
տվյալ օբյեկտին հարակից ընդհանուր օգտագործման տարածքներում ամառային 
(մայիսի 1-ից մինչև հոկտեմբերի 31-ը ներառյալ) և ձմեռային (նոյեմբերի 1-ից մինչև 
ապրիլի 30-ը ներառյալ) սեզոններին հանրային սննդի ծառայության կազմակերպման 
համար տարածքի օգտագործման կարգը, պայմաններն ու սահմանափակումները 
սահմանելու մասին» N 718-Ն որոշման (այսուհետ՝ Որոշում) մեջ կատարել հետևյալ 
փոփոխությունները և լրացումը. 

1) Որոշման վերնագիրը շարադրել նոր խմբագրությամբ՝ հետևյալ 
բովանդակությամբ. 

«ԵՐԵՎԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ՀԱՆՐԱՅԻՆ ՍՆՆԴԻ 
ԾԱՌԱՅՈՒԹՅՈՒՆ ՄԱՏՈՒՑՈՂ ԱՆՁԱՆՑ՝ ՏՎՅԱԼ ՕԲՅԵԿՏԻՆ ՀԱՐԱԿԻՑ 
ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔՆԵՐՈՒՄ ՀԱՆՐԱՅԻՆ ՍՆՆԴԻ 
ԾԱՌԱՅՈՒԹՅԱՆ ԿԱԶՄԱԿԵՐՊՄԱՆ ՍԵԶՈՆՆԵՐԻ (ԱՄԱՌԱՅԻՆ ԵՎ ՁՄԵՌԱՅԻՆ) 
ԺԱՄԿԵՏՆԵՐԸ, ՏԱՐԱԾՔԻ ՕԳՏԱԳՈՐԾՄԱՆ ԿԱՐԳԸ, ՊԱՅՄԱՆՆԵՐՆ ՈՒ 
ՍԱՀՄԱՆԱՓԱԿՈՒՄՆԵՐԸ ՍԱՀՄԱՆԵԼՈՒ ՄԱՍԻՆ». 

2) Որոշման նախաբանը շարադրել նոր խմբագրությամբ՝ հետևյալ 
բովանդակությամբ. 

«Ղեկավարվելով «Երևան քաղաքում տեղական ինքնակառավարման մասին» 
օրենքի 8-րդ հոդվածի 1-ին մասի 39-րդ կետով.». 

3) Որոշման 1-ին կետը շարադրել նոր խմբագրությամբ՝ հետևյալ 
բովանդակությամբ. 

«1. Սահմանել Երևան համայնքի վարչական տարածքում հանրային սննդի 
ծառայություն մատուցող անձանց՝ տվյալ օբյեկտին հարակից ընդհանուր օգտագործման 
տարածքներում հանրային սննդի ծառայության կազմակերպման սեզոնների 
(ամառային և ձմեռային) ժամկետները, տարածքի օգտագործման կարգը, պայմաններն 
ու սահմանափակումները՝ համաձայն հավելվածի:». 

4) Որոշման հավելվածի վերնագիրը շարադրել նոր խմբագրությամբ՝ հետևյալ 
բովանդակությամբ. 

«ԵՐԵՎԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ՀԱՆՐԱՅԻՆ ՍՆՆԴԻ 
ԾԱՌԱՅՈՒԹՅՈՒՆ ՄԱՏՈՒՑՈՂ ԱՆՁԱՆՑ՝ ՏՎՅԱԼ ՕԲՅԵԿՏԻՆ ՀԱՐԱԿԻՑ 



ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔՆԵՐՈՒՄ ՀԱՆՐԱՅԻՆ ՍՆՆԴԻ 
ԾԱՌԱՅՈՒԹՅԱՆ ԿԱԶՄԱԿԵՐՊՄԱՆ ՍԵԶՈՆՆԵՐԻ (ԱՄԱՌԱՅԻՆ ԵՎ ՁՄԵՌԱՅԻՆ) 
ԺԱՄԿԵՏՆԵՐԸ, ՏԱՐԱԾՔԻ ՕԳՏԱԳՈՐԾՄԱՆ ԿԱՐԳԸ, ՊԱՅՄԱՆՆԵՐՆ ՈՒ 
ՍԱՀՄԱՆԱՓԱԿՈՒՄՆԵՐԸ». 

5) Որոշման հավելվածի 1-ին կետը շարադրել նոր խմբագրությամբ՝ հետևյալ 
բովանդակությամբ. 

«1. Սույն կարգով կարգավորվում են Երևան համայնքի վարչական տարածքում 
հանրային սննդի ծառայություն մատուցող անձանց՝ տվյալ օբյեկտին հարակից 
ընդհանուր օգտագործման տարածքներում (այսուհետ՝ Տարածք) հանրային սննդի 
ծառայության կազմակերպման սեզոնների (ամառային և ձմեռային) ժամկետների, 
տարածքի օգտագործման կարգի, պայմանների ու սահմանափակումների հետ կապված 
հարաբերությունները:». 

6) Որոշման հավելվածի 2-րդ կետը շարադրել նոր խմբագրությամբ՝ հետևյալ 
բովանդակությամբ. 

«2. Երևան համայնքի վարչական տարածքում հանրային սննդի ծառայություն 
մատուցող անձանց՝ տվյալ օբյեկտին հարակից Տարածքներում ամառային և ձմեռային 
սեզոններին հանրային սննդի ծառայության կազմակերպման թույլտվությունները 
տրամադրում է Երևանի քաղաքապետը, եթե ներկայացված դիմումը 
համապատասխանում է սույն հավելվածով սահմանված պահանջներին:». 

7) Որոշման հավելվածի 2-րդ կետից հետո լրացնել նոր 2.1-ին կետ՝ հետևյալ 
բովանդակությամբ. 

«2.1. Երևան համայնքի վարչական տարածքում հանրային սննդի ծառայություն 
մատուցող անձանց՝ տվյալ օբյեկտին հարակից ընդհանուր օգտագործման 
տարածքներում հանրային սննդի ծառայության կազմակերպման ամառային սեզոն է 
համարվում մարտի   1-ից մինչև հոկտեմբերի 31-ը ներառյալ, իսկ ձմեռային՝ նոյեմբերի 
1-ից մինչև փետրվարի 29-ը ներառյալ:»: 

2. Սույն որոշմումն ուժի մեջ է մտնում պաշտոնական հրապարակմանը 
հաջորդող օրվանից և տարածվում է սույն որոշումն ուժի մեջ մտնելուց հետո Երևան 
համայնքի վարչական տարածքում հանրային սննդի ծառայություն մատուցող անձանց՝ 
տվյալ օբյեկտին հարակից ընդհանուր օգտագործման տարածքներում ամառային և 
ձմեռային սեզոններին հանրային սննդի ծառայության կազմակերպման համար 
տրամադրվող թույլտվությունների վրա։ 

 
5. Երևան քաղաքի ավագանու 2025 թվականի դեկտեմբերի 23-ի N 458-Ն 

որոշման մեջ փոփոխություններ կատարելու մասին: 
ՈՐՈՇՎԵՑ - 1.Երևան քաղաքի ավագանու 2025 թվականի դեկտեմբերի 23-ի 

«Երևան համայնքում տեղական տուրքերի 2026 թվականի դրույքաչափերը սահմանելու 
մասին» N 458-Ն որոշման հավելվածի 24-րդ և 25-րդ կետերը շարադրել նոր 
խմբագրությամբ՝ հետևյալ բովանդակությամբ. 

«24. Երևանի վարչական տարածքում հանրային սննդի ծառայություն մատուցող 
անձանց՝ տվյալ օբյեկտին հարակից ընդհանուր օգտագործման տարածքներում 



ամառային սեզոնին հանրային սննդի ծառայության կազմակերպման թույլտվության 
համար տեղական տուրքը՝ մեկ քառակուսի մետրի համար, սահմանվում է 40000 
/քառասուն հազար/ դրամ: 

25. Երևանի վարչական տարածքում հանրային սննդի ծառայություն մատուցող 
անձանց՝ տվյալ օբյեկտին հարակից ընդհանուր օգտագործման տարածքներում 
ձմեռային սեզոնին հանրային սննդի ծառայության կազմակերպման թույլտվության 
համար տեղական տուրքը՝ մեկ քառակուսի մետրի համար, սահմանվում է 20000 /քսան 
հազար/ դրամ:»: 

 2.Սույն որոշմումն ուժի մեջ է մտնում պաշտոնական հրապարակմանը հաջորդող 
օրվանից և տարածվում է սույն որոշումն ուժի մեջ մտնելուց հետո Երևան համայնքի 
վարչական տարածքում հանրային սննդի ծառայություն մատուցող անձանց տվյալ 
օբյեկտին հարակից ընդհանուր օգտագործման տարածքներում ամառային և ձմեռային 
սեզոններին հանրային սննդի ծառայության կազմակերպման համար տրամադրվող 
թույլտվությունների վրա: 

 
6.Երևան քաղաքի Էրեբունի վարչական շրջանի Արին-Բերդի փողոց 5-րդ 

նրբանցք հ.4/3 հասցեում պահեստային շինության կառուցման նախատեսվող 
գործունեության իրականացմանը նախնական համաձայնություն տրամադրելու 
մասին: 

ՈՐՈՇՎԵՑ - 1. Արմեն Ճուտիկյանի կողմից ներկայացված Երևան քաղաքի 
Էրեբունի վարչական շրջանի Արին-Բերդի փողոց 5-րդ նրբանք հ. 4/3 հասցեում 
պահեստային շինության կառուցման նախատեսվող գործունեության իրականացմանը 
տրամադրել նախնական համաձայնություն: 

2.  Առաջարկել Երևանի քաղաքապետին՝ սույն որոշումը, հանրային լսման 
արձանագրությունը, լուսանկարները կամ տեսաձայնագրությունն օրենսդրությամբ 
սահմանված կարգով և ժամկետներում տրամադրել լիազոր մարմնին և 
նախաձեռնողին: 

 
7.Երևան քաղաքի Նորք-Մարաշ վարչական շրջանի Ա. Արմենակյան փողոցի  

1-ին անցուղի հ.32/4 հողամաս հասցեում բազմաբնակարան բնակելի շենքի 
կառուցման նախատեսվող գործունեության իրականացմանը նախնական 
համաձայնություն տրամադրելու մասին: 

ՈՐՈՇՎԵՑ-1.«ԽԱԽԱՄՅԱՆ ՀԵՐԻԹԻՋ» սահմանափակ պատասխանատվությամբ 
ընկերության կողմից ներկայացված Երևան քաղաքի Նորք-Մարաշ վարչական շրջանի  

Ա. Արմենակյան փողոցի 1-ին անցուղի հ. 32/4 հողամաս հասցեում 
բազմաբնակարան բնակելի շենքի կառուցման նախատեսվող գործունեության 
իրականացմանը տրամադրել նախնական համաձայնություն: 

2.  Առաջարկել Երևանի քաղաքապետին՝ սույն որոշումը, հանրային լսման 
արձանագրությունը, լուսանկարները կամ տեսաձայնագրությունն օրենսդրությամբ 
սահմանված կարգով և ժամկետներում տրամադրել լիազոր մարմնին և 
նախաձեռնողին: 



8.Երևան քաղաքի ավագանու կողմից անշարժ գույքի հարկի և 
փոխադրամիջոցի գույքահարկի արտոնություններ սահմանելու և համայնքի 
բյուջեից վճարում կատարելու մասին:  

ՈՐՈՇՎԵՑ - 1.Սույն որոշման 2-րդ կետում նշված խմբերին Երևան քաղաքում 
սեփականության իրավունքով պատկանող բնակելի նշանակության անշարժ գույքի 
հարկի և փոխադրամիջոցի գույքահարկի գծով սահմանել արտոնություն՝ ազատելով 
հաշվարկված առկա հարկային պարտավորությունների և հաշվարկված տույժի 
վճարումից 58122686 (հիսունութ միլիոն հարյուր քսաներկու հազար վեց հարյուր 
ութսունվեց) ՀՀ դրամի չափով՝ համաձայն 1-12 հավելվածների և դրանց մասով անշարժ 
գույքի հարկ և փոխադրամիջոցի գույքահարկ վճարողի փոխարեն համայնքի բյուջեից 
կատարել վճարում: 

2.Սույն որոշմամբ սահմանված արտոնությունները կիրառվում են քաղաքացիների 
հետևյալ խմբերի նկատմամբ. 

1) Արցախյան (Լեռնային Ղարաբաղի) և Հայաստանի Հանրապետության 
պաշտպանության մարտական գործողությունների կամ հակառակորդի հետ շփման 
գծում մարտական հերթապահության կամ հատուկ առաջադրանքներ կատարելու կամ 
հակառակորդի նախահարձակ գործողությունների հետևանքով զոհված, վիրավորված 
և ստացած վնասվածքներից հաջորդող տարիների ընթացքում մահացածների 
ընտանիքների անդամներ, 

2) Արցախյան (Լեռնային Ղարաբաղի) և Հայաստանի Հանրապետության 
պատերազմների 1-ին և 2-րդ խմբի զինհաշմանդամներ,  

3) Հայաստանի Հանրապետության պաշտպանության մարտական 
գործողությունների կամ հակառակորդի հետ շփման գծում մարտական 
հերթապահության կամ հատուկ առաջադրանքներ կատարելու կամ հակառակորդի 
նախահարձակ գործողությունների հետևանքով գերեվարված, անհայտ բացակայող 
կամ մահացած ճանաչված (կամ նրանց ընտանիքի անդամներին) անձինք: 

 
9.Աուդիտորական ծառայություն ներգրավելու մասին: 
ՈՐՈՇՎԵՑ - 1.Երևան քաղաքի 2026 թվականի բյուջեի կատարման տարեկան 

հաշվետվության վերաբերյալ անկախ աուդիտ անցկացնելու նպատակով ներգրավել 
աուդիտորական ծառայություն։ 

2.Հաստատել սույն որոշման 1-ին կետում նշված նպատակով ձեռք բերվող 
աուդիտորական ծառայության տեխնիկական բնութագիրը՝ համաձայն հավելվածի։ 

3.Առաջարկել Երևանի քաղաքապետին՝  համաձայն  «Գնումների մասին» օրենքի 
15-րդ հոդվածի 6-րդ մասի՝ մինչև ֆինանսական միջոցներ նախատեսելը, «Գնումների 
մասին» օրենքի 20-րդ հոդվածով սահմանված  բաց մրցույթի կիրառմամբ գնում 
կատարելու ձևով, կազմակերպել աուդիտորական ծառայությունների ձեռք բերման 
գործընթացը՝ սույն որոշման 2-րդ կետով հաստատված տեխնիկական բնութագրին 
համապատասխան։ 

 



10. Երևան քաղաքի ավագանու 2025 թվականի դեկտեմբերի 23-ի N 483-Ն 
որոշման մեջ փոփոխություններ կատարելու մասին: 

ՈՐՈՇՎԵՑ - 1.Երևան քաղաքի ավագանու 2025 թվականի դեկտեմբերի 23-ի 
«Երևան քաղաքի 2026 թվականի բյուջեն հաստատելու մասին» N 483-Ն որոշման NN 1, 
2, 3, 6 և 7 հավելվածներում կատարել փոփոխություններ՝ համաձայն NN 1-5 
հավելվածների: 

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից։ 

 
11.Երևան քաղաքի ավագանու 2012 թվականի մարտի 16-ի N 405-Ն որոշման 

մեջ փոփոխություններ և լրացում կատարելու մասին: 
ՈՐՈՇՎԵՑ – 1. Երևան քաղաքի ավագանու 2012 թվականի մարտի 16-ի 

«Քաղաքաշինական նորմատիվ-տեխնիկական փաստաթղթերով սահմանված նորմերի 
Երևանում իրականացման լրացուցիչ պայմանների կարգը սահմանելու մասին» N405-Ն 
որոշման (այսուհետ՝ Որոշում) մեջ կատարել հետևյալ փոփոխությունները և լրացումը․ 

1) Որոշման վերնագիրը շարադրել նոր խմբագրությամբ՝ հետևյալ 
բովանդակությամբ. 

«Ի ԼՐՈՒՄՆ ՔԱՂԱՔԱՇԻՆԱԿԱՆ ՆՈՐՄԱՏԻՎԱՏԵԽՆԻԿԱԿԱՆ 
ՓԱՍՏԱԹՂԹԵՐՈՎ ՍԱՀՄԱՆՎԱԾ ՆՈՐՄԵՐԻ` ԵՐԵՎԱՆ ՔԱՂԱՔՈՒՄ ԳՈՐԾՈՂ 

ՆՈՐՄԵՐԻ ԻՐԱԿԱՆԱՑՄԱՆ ԼՐԱՑՈՒՑԻՉ ՊԱՅՄԱՆՆԵՐԸ ՍԱՀՄԱՆԵԼՈՒ ՄԱՍԻՆ». 
2) Որոշման նախաբանը շարադրել նոր խմբագրությամբ՝ հետևյալ 

բովանդակությամբ. 
«Ղեկավարվելով «Երևան քաղաքում տեղական ինքնակառավարման մասին» 

օրենքի 8-րդ հոդվածի 1-ին մասի 11-րդ կետով`». 
3) Որոշման 1-ին կետը շարադրել նոր խմբագրությամբ՝ հետևյալ 

բովանդակությամբ. 
«1. Սահմանել ի լրումն քաղաքաշինական նորմատիվատեխնիկական 

փաստաթղթերով սահմանված նորմերի` Երևան քաղաքում գործող նորմերի 
իրականացման լրացուցիչ պայմանները՝ համաձայն հավելվածի։». 

4) Որոշման հավելվածի վերնագիրը շարադրել նոր խմբագրությամբ՝ հետևյալ 
բովանդակությամբ․ 

«Ի ԼՐՈՒՄՆ ՔԱՂԱՔԱՇԻՆԱԿԱՆ ՆՈՐՄԱՏԻՎԱՏԵԽՆԻԿԱԿԱՆ 
ՓԱՍՏԱԹՂԹԵՐՈՎ ՍԱՀՄԱՆՎԱԾ ՆՈՐՄԵՐԻ` ԵՐԵՎԱՆ ՔԱՂԱՔՈՒՄ ԳՈՐԾՈՂ 

ՆՈՐՄԵՐԻ ԻՐԱԿԱՆԱՑՄԱՆ ԼՐԱՑՈՒՑԻՉ ՊԱՅՄԱՆՆԵՐԸ»․ 
5) Որոշման հավելվածի 1-ին կետը շարադրել նոր խմբագրությամբ՝ հետևյալ 

բովանդակությամբ․ 
«1 ․  Սույն հավելվածով (այսուհետ` Կարգ) սահմանվում են ի լրումն 

քաղաքաշինական նորմատիվատեխնիկական փաստաթղթերով սահմանված նորմերի` 
Երևան քաղաքում գործող նորմերի իրականացման լրացուցիչ պայմանները (այսուհետ` 
լրացուցիչ պայմաններ):»․ 



6) Որոշման հավելվածի 7-րդ կետի 5-րդ ենթակետում լրացնել նոր «ժբ» 
պարբերություն՝ հետևյալ բովանդակությամբ. 

«ժբ ․  բարձր ռիսկայնության աստիճանի (IV կատեգորիա) կամ բարձրագույն 
ռիսկայնության աստիճանի (V կատեգորիա) օբյեկտների համար՝ նաև արագ 
արձագանքման կոդ (QR կոդ), որի հղումը պետք է ակտիվ և հասանելի լինի 
շինարարական աշխատանքների իրականացման ամբողջ ընթացքում և ապահովի 
հետևյալ տեղեկատվության հասանելիությունը՝ համաձայնեցված նախագծի 
ճարտարապետական մասը, իրավասու մարմնի կողմից տրամադրված 
քաղաքաշինական փաստաթղթերի էլեկտրոնային տարբերակները, ինչպես նաև  
կառուցապատման օբյեկտի վերջնական տեսքը նկարագրող տարածական (եռաչափ) 
պատկեր՝ անօդաչու թռչող սարքով կատարված լուսանկարներում տեղակապված, որը 
պետք է ներառի նաև հաստատված նախագծով նախատեսված՝ օբյեկտին հարակից 
տարածքների կանաչապատումը:». 

7) Որոշման հավելվածի 7-րդ կետի 5.2-րդ և 5.3-րդ ենթակետերում «4-րդ և 5-րդ 
աստիճանի ռիսկայնության օբյեկտների համար» բառերը փոխարինել «բարձր 
ռիսկայնության աստիճանի (IV կատեգորիա) կամ բարձրագույն ռիսկայնության 
աստիճանի (V կատեգորիա) օբյեկտների համար» բառերով: 

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից։ Մինչև սույն որոշումն ուժի մեջ մտնելը տրամադրված շինարարության կամ 
քանդման թույլտվությունների հիման վրա Կառուցապատողների կողմից 
շինարարական աշխատանքների իրականացման համար սույն որոշման 1-ին կետի 6-
րդ ենթակետով Որոշման հավելվածի 7-րդ կետի 5-րդ ենթակետում լրացվող նոր «ժբ» 
պարբերությամբ սահմանված լրացուցիչ պայմանները գործում են 2026 թվականի 
նոյեմբերի 1-ից: 

 
12.Երևան քաղաքում Մետաքսեի անվամբ փողոց անվանակոչելու մասին: 
ՈՐՈՇՎԵՑ –   1. Երևան քաղաքի Էրեբունի վարչական շրջանի Նոր Արեշի 3-րդ 

փողոցն (սկսվում է Արտաշատի ջրանցքի մոտից, Ռոստովյան փողոցին զուգահեռ, 
հասնում Ազատամարտիկների փողոց) անվանակոչել հայ բանաստեղծուհի, գրող, 
թարգմանիչ և հասարակական գործիչ Մետաքսեի անվամբ՝ «Մետաքսեի փողոց»: 

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից: 

 
13.Թանգարանային առարկաները ժամանակավոր պահպանության հանձնելու 

մասին: 
 ՈՐՈՇՎԵՑ – 1.Համաձայնություն տալ «Երևան քաղաքի պատմության թանգարան» 

ՀՈԱԿ-ի հավաքածուին պատկանող 2 (երկու) թանգարանային առարկա 2026 թվականի 
հոկտեմբերի 14-ից մինչև 2027 թվականի ապրիլի 6-ը ներառյալ «Հայաստանի 
պատմության թանգարան» ՊՈԱԿ-ին ցուցադրության նպատակով ժամանակավոր 
պահպանության հանձնելուն՝ համաձայն հավելվածի: 

 



14.Երևան քաղաքի Ֆրունզեի փողոցն անվանափոխելու մասին: 
ՈՐՈՇՎԵՑ – 1. Երևան քաղաքի Շենգավիթ վարչական շրջանի Ֆրուզեի փողոցն 

(սկսվում է Գարեգին Նժդեհ փողոցից, հասնում՝ Բագրատունյաց փողոց) 
անվանափոխել հայոց արքայատոհմի՝ Երվանդունիների անվամբ՝ «Երվանդունիների 
փողոց»:  

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից: 
 

15.Գույքը սեփականության իրավունքով անհատույց հանձնելու մասին: 
ՈՐՈՇՎԵՑ – 1.Երևան համայնքի սեփականություն համարվող գույքը (գրքերի 

հավաքածու), ընդհանուր՝ 45846492.4 (քառասունհինգ միլիոն ութ հարյուր 
քառասունվեց հազար չորս հարյուր ինսուներկու դրամ չորս լումա) հաշվեկշռային 
արժեքով, սեփականության իրավունքով անհատույց հանձնել (նվիրել) Երևանի 
ենթակայության գրադարաններին՝ համաձայն հավելվածի: 

 
16.Երևան քաղաքի Մալաթիա-Սեբաստիա վարչական շրջանի Քըրք 

Քըրքորյան փողոցի հ.29/5 շինություն հասցեում թվով երկու բազմաբնակարան 
բնակելի շենքերի կառուցման նախատեսվող գործունեության իրականացմանը 
նախնական համաձայնություն տրամադրելու մասին: 

ՈՐՈՇՎԵՑ – 1. Արման Հովհաննիսյանի կողմից ներկայացված Երևան քաղաքի 
Մալաթիա-Սեբաստիա վարչական շրջանի Քըրք Քըրքորյան փողոցի հ. 29/5 շինություն 
հասցեում թվով երկու բազմաբնակարան բնակելի շենքերի կառուցման նախատեսվող 
գործունեության իրականացմանը տրամադրել նախնական համաձայնություն: 

2.  Առաջարկել Երևանի քաղաքապետին՝ սույն որոշումը, հանրային լսման 
արձանագրությունը, լուսանկարները կամ տեսաձայնագրությունն օրենսդրությամբ 
սահմանված կարգով և ժամկետներում տրամադրել լիազոր մարմնին և 
նախաձեռնողին: 

 
17.Երևան քաղաքի ավագանու 2025 թվականի դեկտեմբերի 23-ի  N481-Ն 

որոշման մեջ փոփոխություն կատարելու մասին: 
ՈՐՈՇՎԵՑ – 1. Երևան քաղաքի ավագանու 2025 թվականի դեկտեմբերի 23-ի 

«Երևան համայնքում 2026 թվականի տեղական տուրքերի գծով արտոնություններ 
սահմանելու մասին» N 481-Ն որոշման 14-րդ կետում «մեկ անգամ և մինչև 5 ամիս 
ժամկետով» բառերը փոխարինել «2026 թվականի ընթացքում մինչև 12 ամիս 
ժամկետով» բառերով։ 

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից։ 

 
18.Երևանի քաղաքապետարանի և Երևանի վարչական շրջանների 

ղեկավարների աշխատակազմերի քաղաքական, վարչական, հայեցողական 
պաշտոններ զբաղեցնող անձանց, համայնքային ծառայողների, տեխնիկական 



սպասարկում իրականացնող և պայմանագրային հիմունքներով քաղաքացիական 
աշխատանք կատարող անձանց պաշտոնային ամսական դրույքաչափերը 
հաստատելու մասին: 

ՈՐՈՇՎԵՑ – 1.Հաստատել Երևանի քաղաքապետարանի և Երևանի վարչական 
շրջանների ղեկավարների աշխատակազմերի քաղաքական, վարչական, հայեցողական 
պաշտոններ զբաղեցնող անձանց, համայնքային ծառայողների, տեխնիկական 
սպասարկում իրականացնող և պայմանագրային հիմունքներով քաղաքացիական 
աշխատանք կատարող անձանց պաշտոնային ամսական դրույքաչափերը: 

2.Սահմանել, որ 
1)սույն որոշման իմաստով՝ Երևանի քաղաքապետարանի և Երևանի վարչական 

շրջանների ղեկավարների աշխատակազմերի քաղաքական, վարչական, հայեցողական 
պաշտոններ զբաղեցնող անձանց, համայնքային ծառայողների, տեխնիկական 
սպասարկում իրականացնող և պայմանագրային հիմունքներով քաղաքացիական 
աշխատանք կատարող անձանց պաշտոնային ամսական դրույքաչափերը հաշվարկվում 
են բազային աշխատավարձի և սույն որոշման հավելվածով հաստատված գործակցի 
արտադրյալով, որտեղ՝ 

ա. բազային աշխատավարձը Երևանի քաղաքապետարանի և վարչական շրջանի 
ղեկավարի աշխատակազմերի քաղաքական, վարչական, հայեցողական պաշտոններ 
զբաղեցնող անձանց, համայնքային ծառայողների, տեխնիկական սպասարկում 
իրականացնող և պայմանագրային հիմունքներով քաղաքացիական աշխատանք 
կատարող անձանց պաշտոնային ամսական դրույքաչափի որոշման համար հիմք 
հանդիսացող միավոր է, 

բ. գործակիցը Երևանի քաղաքապետարանի և Երևանի վարչական շրջանների 
ղեկավարների աշխատակազմերի քաղաքական, վարչական, հայեցողական 
պաշտոններ զբաղեցնող անձանց, համայնքային ծառայողների, տեխնիկական 
սպասարկում իրականացնող և պայմանագրային հիմունքներով քաղաքացիական 
աշխատանք կատարող անձանց պաշտոնային ամսական դրույքաչափը որոշելու համար 
բազային աշխատավարձն այդ թվով բազմապատկելու համար սահմանված մեծություն 
է, 

2) բազային աշխատավարձի չափը սահմանվում է յուրաքանչյուր տարվա Երևան 
քաղաքի բյուջեի մասին Երևան քաղաքի ավագանու որոշմամբ, 

3) սույն կետի 2-րդ ենթակետով սահմանված բազային աշխատավարձի 
նվազագույն և առավելագույն չափերի համար հիմք են ընդունվում  «Պետական 
պաշտոններ և պետական ծառայության պաշտոններ զբաղեցնող անձանց 
վարձատրության մասին» Հայաստանի Հանրապետության օրենքի 5-րդ հոդվածի 2-րդ 
մասով սահմանված բազային աշխատավարձի նվազագույն և առավելագույն չափերը: 

3.  Սույն որոշումն ուժի մեջ է մտնում 2027 թվականի հունվարի 1-ից: 
 

19. Երևան քաղաքի ավագանու 2018 թվականի նոյեմբերի 27-ի N 28-Ա 
որոշման մեջ փոփոխություններ և լրացում կատարելու մասին: 



ՈՐՈՇՎԵՑ - 1. Երևան քաղաքի ավագանու 2018 թվականի նոյեմբերի 27-ի «Երևան 
քաղաքի ավագանու անդամներին դրամական փոխհատուցում տրամադրելու մասին» N 
28-Ա որոշման (այսուհետ՝ Որոշում) մեջ կատարել հետևյալ փոփոխությունները և 
լրացումը. 

1) Որոշման նախաբանում ««Ղեկավարվելով «Երևան քաղաքում տեղական 
ինքնակառավարման մասին» օրենքի 21-րդ հոդվածի 1-ին մասով, «Նվազագույն 
ամսական աշխատավարձի մասին» օրենքի 1-ին հոդվածով՝» բառերը փոխարինել 
«Ղեկավարվելով «Երևան քաղաքում տեղական ինքնակառավարման մասին» օրենքի 
14-րդ հոդվածի 1-ին մասով՝» բառերով. 

2) Որոշման 1-ին կետը շարադրել նոր խմբագրությամբ՝ հետևյալ 
բովանդակությամբ. 

«1. Երևան քաղաքի ավագանու անդամներին իրենց պարտականությունների 
կատարման հետևանքով առաջացած ծախսերի դիմաց Երևան քաղաքի բյուջեով 
նախատեսված համապատասխան գումարներից սույն որոշմամբ սահմանած կարգով 
տրամադրել ամսական դրամական փոխհատուցում՝ «Երևան քաղաքում տեղական 
ինքնակառավարման մասին» օրենքի 14-րդ հոդվածով սահմանված չափերով:». 

3) Որոշման 1-ին կետից հետո լրացնել նոր 1.1-ին կետ՝ հետևյալ բովանդակությամբ. 
«1.1. Այն դեպքում, երբ Երևան քաղաքի ավագանու անդամը միաժամանակ 

գործում է որպես մշտական հանձնաժողովի նախագահ, մշտական հանձնաժողովի 
նախագահի տեղակալ, խմբակցության քարտուղար կամ խմբակցության ղեկավար, իր 
պարտականությունների կատարման հետևանքով առաջացած ծախսերի դիմաց 
ամսական դրամական փոխհատուցումը տրամադրվում է նշված կարգավիճակներից 
բխող պարտականությունների կատարման համար «Երևան քաղաքում տեղական 
ինքնակառավարման մասին» օրենքի 14-րդ հոդվածով սահմանված՝ մշտական 
հանձնաժողովի նախագահին, մշտական հանձնաժողովի նախագահի տեղակալին, 
խմբակցության քարտուղարին, խմբակցության ղեկավարին տրվող 
փոխհատուցումների հանրագումարի չափով։». 

4) Որոշման ամբողջ տեքստում «Երևանի քաղաքապետարանի աշխատակազմի 
քարտուղարին» բառերը փոխարինել «Երևանի քաղաքապետարանի աշխատակազմի 
ղեկավարին» բառերով: 

       ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ – կողմ` 36, դեմ` 17, ձեռնպահ` 6 
                                      Որոշումներն ընդունվել են ձայների մեծամասնությամբ: 

 
Երևանի քաղաքապետի առաջին տեղակալ Արմեն Փամբուխչյանը տեղեկացրեց, 

որ այժմ քննարկման է ներկայացվում 2026 թվականի հոկտեմբերի 13-ի հերթական 
նիստի զեկուցվող հարցերը. 

 
  20.Երևան քաղաքի ավագանու 2025 թվականի դեկտեմբերի 23-ի N 482-Ն 

որոշման մեջ փոփոխություններ կատարելու մասին: 
Երևանի քաղաքապետի առաջին տեղակալ Արմեն Փամբուխչյանը տեղեկացրեց, որ 

Երևանի քաղաքապետի կողմից նշանակած գլխադասային՝ ֆինանսավարկային և 



տնտեսական հարցերի մշտական հանձնաժողովի կողմից «Երևան քաղաքի ավագանու 
2025 թվականի դեկտեմբերի 23-ի N 482-Ն որոշման մեջ փոփոխություններ կատարելու 
մասին» նախագծի վերաբերյալ տրվել է դրական եզրակացություն: 

ԶԵԿՈՒՑԵՑ–Երևանի քաղաքապետի տեղակալ Սուրեն Գրիգորյանը: 
ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար գրանցվել է ավագանու 

7 անդամ. 
1. Արշակ Սարգսյան – Երևանի ավագանու «Մայր Հայաստան» խմբակցության 

անդամ, 
2. Արման Բաբաջանյան - Երևանի ավագանու «Քաղաքացիական պայմանագիր» 

խմբակցության անդամ, 
3. Պեդրո Զարոկյան - Երևանի ավագանու «Ազգային առաջընթաց» խմբակցության 

անդամ, 
4. Տիգրան Պետրոսյան - Երևանի ավագանու «Ազգային առաջընթաց» 

խմբակցության անդամ, 
5. Դիանա Քերոբյան - Երևանի ավագանու «Քաղաքացիական պայմանագիր» 

խմբակցության անդամ, 
6. Մանուկ Սուքիասյան - Երևանի ավագանու «Մայր Հայաստան» խմբակցության 

ղեկավար, 
7. Սուսաննա Մելիքյան - Երևանի ավագանու «Մայր Հայաստան» խմբակցության 

անդամ: 
 
Բարձրացված հարցերի վերաբերյալ պարզաբանումներ ներկայացրեց Երևանի 

քաղաքապետի տեղակալ Սուրեն Գրիգորյանը: 
 
ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար գրանցվել է ավագանու 

4 անդամ. 
1. Իզաբելլա Աբգարյան - Երևանի ավագանու «Ազգային առաջընթաց» 

խմբակցության անդամ, 
2. Սարգիս Տեր-Եսայան – Երևանի ավագանու «Մայր Հայաստան» խմբակցության 

անդամ, 
3. Արշակ Սարգսյան – Երևանի ավագանու «Մայր Հայաստան» խմբակցության 

անդամ, 
4. Արամ Թորոսյան - Երևանի ավագանու «Ազգային առաջընթաց» խմբակցության 

ղեկավար: 
 
Ղեկավարվելով Երևանի ավագանու 2009 թվականի հունիսի 18-ի N 1-Ն որոշմամբ 

հաստատված հավելվածի 71-րդ կետի 13-րդ ենթակետով՝ Երևանի ավագանու 
խմբակցությունների անուններից չհերթագրված, արտահերթ մեկական ելույթներով 
հանդես եկան՝ «Հանրապետություն» խմբակցության անդամ Հայկ Սահակյանը, 



«Ազգային առաջընթաց» խմբակցության անդամ Իզաբելլա Աբգարյանը և 
«Քաղաքացիական պայմանագիր» խմբակցության ղեկավար Արմեն Գալջյանը: 

Եզրափակից ելույթով հանդես եկավ քաղաքապետի տեղակալ Սուրեն 
Գրիգորյանը: 

  ՈՐՈՇՎԵՑ – 1. Երևան քաղաքի ավագանու 2025 թվականի դեկտեմբերի 23-ի 
«Երևան համայնքում 2026 թվականի տեղական վճարների գծով արտոնություններ 
սահմանելու մասին» N 482-Ն որոշման 1-ին կետի 49-րդ, 50-րդ, 51-րդ և 52-րդ 
ենթակետերում «հաշմանդամություն ունեցող երեխաների» բառերը փոխարինել 
«հաշմանդամություն ունեցող երեխաների (այդ թվում՝ վերջինիս հետ համատեղ՝ 
տրանսպորտային միջոցում (ավտոբուս, տրոլեյբուս, մետրոպոլիտեն) 
հաշմանդամություն ունեցող երեխային ուղեկցող ոչ ավելի, քան մեկ անձի)» բառերով: 

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից: 

 
       ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ – կողմ` 59, դեմ` 0, ձեռնպահ` 0 

                                      Որոշումն ընդունվել է ձայների մեծամասնությամբ: 
 
 21.«Հրազդանի կիրճ» պահպանվող լանդշաֆտ կատեգորիայի տեղական 

նշանակության բնության հատուկ պահպանվող տարածք ստեղծելու մասին: 
 

Երևանի քաղաքապետի առաջին տեղակալ Արմեն Փամբուխչյանը տեղեկացրեց, 
որ Երևանի քաղաքապետի կողմից նշանակած գլխադասային՝ քաղաքաշինության և 
հողօգտագործման հարցերի մշտական հանձնաժողովի կողմից ««Հրազդանի կիրճ» 
պահպանվող լանդշաֆտ կատեգորիայի տեղական նշանակության բնության հատուկ 
պահպանվող տարածք ստեղծելու մասին» նախագծի վերաբերյալ տրվել է դրական 
եզրակացություն: 

ԶԵԿՈՒՑԵՑ–Երևանի քաղաքապետարանի աշխատակազմի բնապահպանության 
վարչության պետի ժամանակավոր պաշտոնակատար Սիրարփի Հայկազյանը: 

ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար գրանցվել է ավագանու 
9 անդամ. 

1. Արշակ Սարգսյան – Երևանի ավագանու «Մայր Հայաստան» խմբակցության 
անդամ, 

2. Վահան Ավագյան – Երևանի ավագանու «Հանրային ձայն» խմբակցության 
ղեկավար, 

3. Հայկ Միրզոյան – Երևանի ավագանու «Քաղաքացիական պայմանագիր» 
խմբակցության անդամ, 

4. Իոսիֆ Կուբատյան - Երևանի ավագանու «Ազգային առաջընթաց» խմբակցության 
անդամ, 

5. Արմենակ Դանիելյան - Երևանի ավագանու «Մայր Հայաստան» խմբակցության 
անդամ, 



6. Ռոբերտ Ծովյան – Երևանի ավագանու «Ազգային առաջընթաց» խմբակցության 
անդամ, 

7. Հայկ Գրիգորյան - Երևանի ավագանու «Ազգային առաջընթաց» խմբակցության 
անդամ, 

8. Արևիկ Բլեջյանց - Երևանի ավագանու «Քաղաքացիական պայմանագիր» 
խմբակցության անդամ, 

9. Արամ Թորոսյան – Երևանի ավագանու «Ազգային առաջընթաց» խմբակցության 
ղեկավար: 

Բարձրացված հարցերի վերաբերյալ պարզաբանումներ ներկայացրեց Երևանի 
քաղաքապետարանի աշխատակազմի բնապահպանության վարչության պետի 
ժամանակավոր պաշտոնակատար Սիրարփի Հայկազյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար գրանցվել է ավագանու 
7 անդամ. 

1. Արշակ Սարգսյան – Երևանի ավագանու «Մայր Հայաստան» խմբակցության 
անդամ, 

2. Արմենակ Դանիելյան - Երևանի ավագանու «Մայր Հայաստան» խմբակցության 
անդամ, 

3. Արմեն Մկրտչյան – Երևանի ավագանու «Հանրապետություն» խմբակցության 
անդամ, 

4. Անի Խաչատրյան – Երևանի ավագանու «Հանրապետություն» խմբակցության 
ղեկավար, 

5. Սարգիս Տեր-Եսայան - Երևանի ավագանու «Մայր Հայաստան» խմբակցության 
անդամ, 

6. Արամ Թորոսյան - Երևանի ավագանու «Ազգային առաջընթաց» խմբակցության 
ղեկավար, 

7. Մանուկ Սուքիասյան - Երևանի ավագանու «Մայր Հայաստան» խմբակցության 
ղեկավար: 

 
Ղեկավարվելով Երևանի ավագանու 2009 թվականի հունիսի 18-ի N 1-Ն որոշմամբ 

հաստատված հավելվածի 71-րդ կետի 13-րդ ենթակետով՝ Երևանի ավագանու  
խմբակցությունների անուններից չհերթագրված, արտահերթ մեկական ելույթներով 
հանդես եկան՝ «Ազգային առաջընթաց» խմբակցության ղեկավար Արամ Թորոսյանը, 
«Քաղաքացիական պայմանագիր» խմբակցության ղեկավար Արմեն Գալջյանը, «Մայր 
Հայաստան» խմբակցության ղեկավար Մանուկ Սուքիասյանը: 

Եզրափակից ելույթով հանդես եկավ քաղաքապետարանի աշխատակազմի 
բնապահպանության վարչության պետի ժամանակավոր պաշտոնակատար Սիրարփի 
Հայկազյանը: 

  



  ՈՐՈՇՎԵՑ – 1. Երևան քաղաքի վարչական սահմաններում ստեղծել «Հրազդանի 
կիրճ» պահպանվող լանդշաֆտ կատեգորիայի տեղական նշանակության բնության 
հատուկ պահպանվող տարածք: 

2. Հաստատել «Հրազդանի կիրճ» պահպանվող լանդշաֆտ կատեգորիայի 
տեղական նշանակության բնության հատուկ պահպանվող տարածքի սահմանների 
նկարագիրը, հատակագիծը՝ համաձայն NN 1 և 2 հավելվածների, և տարածքի չափը՝ 
236.26 հեկտար։  

3. Հաստատել «Հրազդանի կիրճ» պահպանվող լանդշաֆտ կատեգորիայի 
տեղական նշանակության բնության հատուկ պահպանվող տարածքի կառավարման  
ժամանակավոր միջոցառումների ծրագիրը՝ համաձայն N 3 հավելվածի։ 

4. Սույն որոշումն ուժի մեջ է մտնում պաշտոնական հրապարակման օրվան 
հաջորդող տասներորդ օրը: 

 
       ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ – կողմ` 58, դեմ` 1, ձեռնպահ` 0 

                                      Որոշումն ընդունվել է ձայների մեծամասնությամբ: 
 
 
 

ԵՐԵՎԱՆԻ ՔԱՂԱՔԱՊԵՏԻ ԱՌԱՋԻՆ ՏԵՂԱԿԱԼ       ԱՐՄԵՆ ՓԱՄԲՈՒԽՉՅԱՆ 
 
 
 
Կազմեց՝    
Լ. Ալոյան  


